Ա Մ Փ Ո Փ Ա Թ Ե Ր Թ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 27-Ի N 1691-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՀՀ ՏՆՏԵՍԱԿԱՆ ԶԱՐԳԱՑՄԱՆ ԵՎ ՆԵՐԴՐՈՒՄՆԵՐԻ, ՀՀ ԱՌՈՂՋԱՊԱՀՈՒԹՅԱՆ, ՀՀ ՖԻՆԱՆՍՆԵՐԻ, ՀՀ  ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅՈՒՆՆԵՐԻ, ՀԱՅԱՍՏԱՆԻ ԲԱՆԿԵՐԻ ՄԻՈՒԹՅԱՆ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ ԵՎ ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅԱՆ

	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացությունը
	Կատարված փոփոխությունը

	
	1
	2
	3
	4

	1.
	ՀՀ տնտեսական զարգացման և ներդրումների նախարարություն

10.10.2017թ. 

N 01/18.1.1/10025-17

գրություն
	Առարկություններ և առաջարկություններ չունեն:
	
	

	2.
	ՀՀ առողջապահության նախարարություն 

13.10.2017թ. 

N ԼԱ/02.2/12827-17 գրություն


	Նախագծում նախատեսել դրույթ` սոցիալական փաթեթի շահառուների ցանկում ավելացնելով պետական մարմիններում բարձրագույն պաշտոններ զբաղեցնող անձանց, մասնավորապես նախարարներին և նախարարների տեղակալներին:  

	Չի ընդունվել:
	ՀՀ աշխատանքի և սոցիալական հարցերի նախարարությունը սկզբունքորեն դեմ չէ ներկայացված առաջարկին և նույնաբովանդակ առաջարկությամբ հանդես է եկել ՀՀ կառավարությունում: Առաջարկությունը չի ընդունվել բյուջետային սահմանափակ հնարավորությունների պատճառով, որը մեր գնահատմամբ կազմում է շուրջ 80 մլն. ՀՀ դրամ:

	3.
	ՀՀ ֆինանսների նախարարություն

16.10.2017թ. 

N 03/27-1/18644-17 գրություն
	Նախագծի 1-ին կետի 3-րդ ենթակետը «ուսման» բառից հետո առաջարկում ենք լրացնել «վճարի» բառով:

«Իրավական ակտերի մասին» ՀՀ օրենքի 46-րդ հոդվածի 2-րդ մասի 3-րդ պարբերության համաձայն՝ իրավաբանական կամ ֆիզիկական անձանց իրավունքները կամ ազատությունները սահմանափակող կամ պատասխանատվություն սահմանող կամ պատասխանատվությունը խստացնող կամ պարտականություններ սահմանող և փոփոխող կամ պարտականությունների կատարման կարգ սահմանող կամ փոփոխող, իրավաբանական կամ ֆիզիկական անձանց գործունեության նկատմամբ հսկողության կամ վերահսկողության կարգ սահմանող կամ փոփոխող, ինչպես նաև դրանց իրավական վիճակն այլ կերպ վատթարացնող նորմատիվ իրավական ակտերն ուժի մեջ են մտնում դրանց պաշտոնական հրապարակման օրվան հաջորդող տասներորդ օրը: 

      Նախագծի 5-րդ կետով սահմանվում է, որ այն ուժի մեջ է մտնում պաշտոնական հրապարակմանը հաջորդող օրվանից, մինչդեռ Նախագծով ֆիզիկական անձանց համար սահմանվում են մի շարք պարտականություններ:

      Հիմք ընդունելով վերոգրյալը՝ առաջարկում ենք խմբագրել Նախագծի 5-րդ կետը:

 Առաջարկում ենք նաև Նախագծի 1-ին կետի 4-րդ ենթակետից հանել «Հայաստանի Հանրապետության պաշտպանության նախարարության քննչական վարչությունից» բառերը՝ հաշվի առնելով, որ նման վարչություն ՀՀ պաշտպանության նախարարության աշխատակազմի կազմում առկա չէ: 
	Ընդունվել է:

Ընդունվել է:

Ընդունվել է:


	Նախագծի 1-ին կետի 3-րդ ենթակետով նախատեսված դրույթը շարադրվել է 1-ին կետի 2-րդ ենթակետում  և հիշյալ կետը  «ուսման»  բառից հետո  լրացվել է «վճարի» բառով:

Նախագծի 5-րդ կետը խմբագրվել է. Նախագծի ուժի մեջ մտնելու ժամկետ է սահմանվել 2018թ. հունվարի 1-ը:

Նախագծի 1-ին կետի 3-րդ ենթակետից հանվել է «Հայաստանի Հանրապետության պաշտպանության նախարարության քննչական վարչությունից» բառերը:

	4.
	ՀՀ կրթության և գիտության նախարարություն

18.10.2017թ. N 01/10/14243-17 գրություն
	Առաջարկում եմ նախագծի 1-ին կետի 1-ին ենթակետում (որոշման 7.1. կետ) և հիմնավորման մեջ  «ուսման» բառից հետո լրացնել «վճարի» բառը: 


	Ընդունվել է:
	Նախագծի 1-ին կետի 3-րդ ենթակետով նախատեսված դրույթը շարադրվել է 1-ին կետի 2-րդ ենթակետում  և հիշյալ կետը  «ուսման»  բառից հետո  լրացվել է «վճարի» բառով: Համապատասխան փոփոխություններ է կատարվել նաև Նախագծի հիմնավորման մեջ: 

	5.
	Հայաստանի բանկերի միություն

19.10.2017թ. N ՀԲՄ-2017-041 գրություն


	1) Նախագծի 1-ին կետի 1-ին  ենթակետի շարադրանքում «անցնելն» բառը փոխարինել «անցած» բառով, «ակտիվացնում է» բառերը` «ակտիվացված է համարվում» բառերով, իսկ «տվյալ և հաջորդ տարվա համար» բառերը` «2017 թվականի համար» բառերով;

2) Նախագծի 1-ին կետի 2-րդ  ենթակետը շարադրել հետևյալ խմբագրությամբ` «2) որոշման 7-րդ կետում «ավարտը» բառից հետո լրացնել «, բացառությամբ ավարտական կուրսում սովորող ուսանողների համար կատարվող փոխանցումների, ընդ որում, վերջիններիս համար ուսման ծառայությունից օգտվելու դեպքում շահառուն պետք է իր աշխատավայրի սոցիալական փաթեթի գումարի փոխանցման համար պատասխանատու ստորաբաժանում ներկայացնի ուսանողի ավարտական կուրսում սովորելու մասին տեղեկանք՝ տվյալ բյուջետային տարվա համար նախատեսված սոցիալական փաթեթի գումարը միանվագ փոխանցելու համար:» բառերով:

3) Նախագծի 1-ին կետի 3-րդ  ենթակետը հանել:

4) Նախագծի 1-ին կետի 4-րդ  ենթակետի շարադրանքի 9-րդ կետի 3-րդ ենթակետում «հանրապետական գործադիր մարմնի փոփոխության» բառերը փոխարինել «այն դեպքերի, երբ ծառայողները հանրապետական մեկ մարմնից տեղափոխվում են մեկ այլ մարմին» բառերով և հանել նախադասության վերջին` «դեպքում»  բառը;

5) Նախագծի 2-րդ կետում ավելացնել 1.1 ենթակետ հետևյալ խմբագրությամբ` «1.1) 5-րդ կետում «6-րդ և» բառերը հանել, իսկ «կետերով» բառը փոխարինել «կետով» բառով»: 

6) Նախագծի 2-րդ կետում ավելացնել 2.1 ենթակետ հետևյալ խմբագրությամբ` «2.1) 7-րդ կետում «և տեղեկանքի» բառերը հանել»:

7) Նախագծի 5-րդ կետում «հաջորդող օրվանից» բառերը փոխարինել «օրվանից մեկ ամիս հետո» բառերով` հաշվի առնելով Նախագծով կատարված փոփոխությունների ավտոմատացումը բանկի կողմից:
	Ընդունվել է:

Ընդունվել է:

Ընդունվել է:

Չի ընդունվել:

Ընդունվել է մասամբ:

Չի ընդունվել:

Ընդունվել է:


	Նախագծի 1-ին կետի 1-ին ենթակետից հանվել է 2016 թվականին պարտադիր կանխարգելիչ բժշկական քննություն անցնելուն վերաբերող կարգավորումները: 

Նախագծի 1-ին կետի 2-րդ ենթակետը խմբագրվել է և «ավարտը» բառից հետո լրացվել է «, բացառությամբ ավարտական կուրսում սովորող ուսանողների համար կատարվող փոխանցումների: Ընդ որում վերջիններիս համար ուսման վճարի ծառայությունից օգտվելու դեպքում շահառուն պետք է իր աշխատավայրի սոցիալական փաթեթի գումարի փոխանցման համար պատասխանատու ստորաբաժանում ներկայացնի ուսանողի ավարտական կուրսում սովորելու մասին տեղեկանք՝ տվյալ բյուջետային տարվա համար նախատեսված   սոցիալական փաթեթի գումարը միանվագ փոխանցելու համար:» բառերով:  

Նախագծի 1-ին կետի 3-րդ ենթակետը հանվել է:

Նախագծով նախատեսված ձևակերպման մեջ կիրառվել են ՀՀ օրենսդրությամբ սահմանված եզրույթներ: 

Նախագծի 2-րդ կետը լրացվել է հետևյալ բովանդակությամբ նոր կետով. «2) 5-րդ կետում «կարգի 6-րդ և 10-րդ կետերով» բառերը փոխարինել  «կարգի 10-րդ կետով» բառերով.

Որոշման N 1 հավելվածի 7-րդ կետով նախատեսված կարգավորումը  վերաբերում է սոցիալական փաթեթի նոր հաշիվների բացմանը (ինչը սոցփաթեթի շահառուի իրավունքն է), որի դեպքում սոցիալական փաթեթի գումարի փոխանցման համար պատասխանատու ստորաբաժանման համար տեղեկանքի առկայությունը պարտադիր է: 

Նախագծի 5-րդ կետը խմբագրվել է. Նախագծի ուժի մեջ մտնելու ժամկետ է սահմանվել 2018թ. հունվարի 1-ը:

	6.
	ՀՀ արդարադատության նախարարություն 17.11.2017թ. N 01/20693-17 գրություն
	Նախագիծը համապատասխանում է Հայաստանի Հանրապետության օրենսդրությանը:
	
	

	7.
	Նախագիծը տեղադրվել է www.e-draft. am կայքում՝ հանրային քննարկման նպատակով:
	Սույն որոշման մեջ անհրաժեշտ է ներառել դրույթներ, որոնք կչեղարկեն սոցփաթեթից օգտվող աշխատողների միջև ներկայում առկա խտրականությունը: Եթե աշխատողը երեխա չունի, երիտասարդ չէ, հիպոթեքով բնակարան էլ չի գնել, ինչու նա պետք է զրկվի իր սոցփաթեթը կանխիկացնելու իրավունքից: Բացի այդ, եթե նշածս տեսակի աշխատողն ազատվի աշխատանքից, ապա ինչ է լինելու նրա անձնական հաշվին առկա գումարը (հանգստի համար նախատեսվածը), որն ինքը տարբեր հանգամանքների պատճառով չի իրացրել:
	Չի ընդունվել:
	ՀՀ կառավարության 2012թ. դեկտեմբերի 27-ի N 1691-Ն որոշման N 2 հավելվածի համաձայն՝ սոցիալական փաթեթը ներառում է հետևյալ ծառայությունները՝ 1) հանգստի ապահովում` Հայաստանի Հանրապետությունում և Լեռնային Ղարաբաղի Հանրապետությունում 2) հիփոթեքային վարկի ամսական վճարի մարում 3) ուսման վճար 4) սոցփաթեթի շահառուի առողջության ապահովագրության լրացուցիչ ծառայությունների նվազագույն փաթեթի և (կամ) սոցփաթեթի շահառուի ընտանիքի անդամի առողջության ապահովագրության նվազագույն բազային փաթեթի ձեռքբերում` Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշման N 2 հավելվածի N 1 ձևով նախատեսված չափորոշիչներին համապատասխան: Որոշման N 1 հավելվածով հաստատված կարգի 19-րդ կետով սահմանված են սոցիալական փաթեթի հաշվում առկա ազատ դրամական միջոցների կանխիկացման դեպքերը, որոնք են. 

1) աշխատողի կենսաթոշակ ստանալու իրավունք ունենալու և սոցիալական փաթեթից օգտվելու իրավունքի դադարեցման ժամանակ (երբ դադարում է նրա սոցիալական փաթեթ ստանալու իրավունքը և նրա սոցփաթեթի հաշվին առնվազն երեք ամիս սոցիալական փաթեթի գումարների փոխանցումներ չեն կատարվել),

2) «Կուտակային կենսաթոշակների մասին» ՀՀ օրենքի 9-րդ հոդվածի 10-րդ մասի հիման վրա, որպես կատարված սոցիալական վճարների փոխհատուցում, սոցիալական փաթեթի հաշվում ընթացիկ տարվա հունվարի 1-ի դրությամբ առկա մնացորդը, բայց ոչ ավելի, քան նախորդ տարվա ընթացքում ստացման ենթակա աշխատավարձից և ձեռնարկատիրական եկամուտներից հաշվարկված ու փոխանցված սոցիալական վճարների չափը,

3) աշխատողի մահվան դեպքում՝ ժառանգի կողմից: 

Ընդ որում 2-րդ կետով նախատեսված իրավունքը տրվել է այն աշխատողներին, ովքեր հանդիսանում են պարտադիր կուտակային բաղադրիչի մասնակից (1974թ. հունվարի 1-ին և դրանից հետո ծնվածները), որոնց աշխատավարձից յուրաքանչյուր ամիս պահվում է նպատակային սոցիալական վճար հինգ տոկոսի չափով: Ինչ վերաբերում է այն հարցին, թե աշխատանքից ազատվելուց հետո սոցփաթեթի գումարը ինչպես կարող են օգտագործել, ապա Որոշման N 1 հավելվածի 11-րդ կետի համաձայն՝ աշխատանքից ազատվելու դեպքում սոցփաթեթի հաշվում մնացած (կուտակված) գումարի օգտագործման ուղղությունները նույնն են:

